
Texte
Transcription diplomatique
Du premier coup que ie vey voz beaux yeux,
Mon ame feut d'vn ſi vray dard attainte,
Que peu faillit qu'elle ne feut contrainte
Quitter ce lieu pour retourner es cieux.
Et toutesfois ie penſe que les dieux
N'ont pas voulu que ſi toſt feut eſtainte,
Sçachãts trop biẽ qu'estãt dãs vous emprainte,
Ell' ne pourroit autre part eſtre mieux.
Que vous tenez dedans voſtre priſon
Mon cœur, mes ſens, mon eſprit, ma raiſon,
Ie ne m'en dueils, & ne le trouue eſtrange.
En ce tourment de tout tems ſuis nourry,
Et le ſeray ſans en eſtre marry
Si dans mes las ie vous tiens pour eſchange.
Transcription semi-diplomatique

Du premier coup que je vey voz beaux yeux,
Mon ame feut d'un si vray dard attainte,
Que peu faillit qu'elle ne feut contrainte
Quitter ce lieu pour retourner es cieux.
Et toutesfois je pense que les dieux
N'ont pas voulu que si tost feut estainte,
Sçachants trop bien qu'estant dans vous emprainte,

Ell' ne pourroit autre part estre mieux.
Que vous tenez dedans vostre prison
Mon cœur, mes sens, mon esprit, ma raison,
Je ne m'en dueils, et ne le trouve estrange.
En ce tourment de tout tems suis nourry,
Et le seray sans en estre marry
Si dans mes las je vous tiens pour eschange.

